
GOUVÈNÈ CUOMO ANONSE KOURAN IDWOELEKTRIK BON MACHE POU EDE KONPAYI NAN REJYON 

LWÈS NEW YORK KREYE PLIS PASE 80 NOUVO DYÒB  

 

Gouvènè Andrew M. Cuomo jodi a te anonse Konsèy Administrasyon New York Power Authority (NYPA) 

a apwouve nouvo alokasyon kouran idwoelektrik nan twa antrepriz nan rejyon Lwès New York. Gouvènè 

a te anonse tou rekonpans Western New York Power Proceeds Awards pou de lòt antrepriz nan rejyon 

an. Alokasyon kouran idwoelektrik up ansanm ak bourad lajan yo sipòte kreyasyon plis pase 80 dyòb ak 

plis pase $50 milyon nan envestisman kapital. 

 

“Jwenn kouran idwoelektrik pwòp ak bon mache kontinye reprezante yon atou enpòtan pou rejyon 

Lwès New York, epi jounen jodi a n ap sèvi ak resous sa pou devlope ekonomi rejyon an ak pou kreye 

dyòb pou Nouyòkè,” te deklare Gouvènè Cuomo. “Alokasyon sa yo se yon kokenn fòm sipò pou biznis 

kap chèche agrandi oswa enstale yo nan eta a. Mwen fyè pou n ede konpayi sa yo fleri nan rejyon Lwès 

New York, epi mwen espere y ap kontinye fè siksè nan rejyon an.” 

 

Administratè NYPA yo jodi a te apwouve alokasyon kouran idwoelektrik nan twa antrepriz Konte Erie: 

3M Company nan Tonawanda, Innomotive Solutions Group nan Lancaster ak Royal Plastix USA nan 

Buffalo. Anplis, Administratè yo te apwouve bourad lajan nan kad inisyativ Western New York Power 

Proceeds pou Praxair, nan Tonawanda, ak pou Niagara Falls International Airport (NFIA) Stakeholders 

Group. 

 

Royal Plastix USA, Buffalo  

Royal Plastix USA se yon filial Royal Sponge Manufacturing, kap jere yon biznis moulaj enjeksyon plastik 

nan peyi Kanada. Antrepriz la pral resevwa yon alokasyon 600 kilowat (kW) pou fasilite konstriksyon 

nouvo operasyon fabrikasyon nan yon enstalasyon ki vid pou kounye a nan Buffalo, pou kreye 55 nouvo 

dyòb ak envestisman kapital plis pase $3.6 milyon. 

 

Innomotive Solutions Group, Lancaster, NY  

Innomotive Solutions Group fè konsepsyon, fabrike epi pentire pòt stil volè woulan pou aparèy pou 

konbat dife, machin ijans ak lòt machin espesyal. Antrepriz la ap chèche repare yon enstalasyon nan 

Lancaster pou li ka agrandi agrandi soti nan peyi Kanada. Alokasyon 100 kW la pral ede fasilite 

espansyon $5.5 milyon ki pral sipòte kreyasyon 21 dyòb, ki te anonse nan kòmansman ane sa nan yon 

premye seri bourad lajan NYPA ki te soti nan pwogram resèt kouran an. 

 

3M, Tonawanda, NY  

3M Company, yon fabrikan plis pase 55.000 pwodi, tankou adezif, abrazif, materyèl elektwonik, pwodi 

antretyen machin, pwodi netwayaj kay, ak fim optik, pral reesvwa 150 kW kouran idwoelektrik ak 

pwomès yon angajman bò kote pa l pou l kreye sis nouvo dyòb nan kad yon pwojè espansyon apeprè $2 

milyon apeprè nan enstalasyon Tonawanda li a. Konstriksyon an sipoze kòmanse nan fen ete a. 

 

Prezidan NYPA a, John R. Koelmel, te di konsa “Antanke yon rezidan tout vi m nan rejyon Lwès New 

York, mwen pa ka sispann di jan sa fè m plezi pou m wè alokasyon idwoelektrik ak bourad lajan sa yo ki 

gen anpil enpak. Alokasyon sa yo reprezante posiblite kap pèmèt biznis lokal fasilite plan espansyon yo, 

pou kreye nouvo dyòb ak konsolide prezans yo nan rejyon an.” 

 

Gil C. Quiniones, Prezidan ak direktè egzekitif NYPA, te di konsa, “Bay kouran idwoelektrik nan pri 

konpetitif nan antrepriz nan rejyon Lwès New York se yon zouti devlopman ekonomik iki gen anpil 

enpak. Epi alokasyon bourad lajan se yon lòt mwayen anplis kouran bon mache NYPA a pou ede 

antrepriz nan rejyon an, sa ka ankouraje agrandisman biznis nan rejyon Lwès New York.” 

 

Kouran idwoelektrik bon mache Niagara koute kounye plis pase 50 pousan mwen chè pase elektrisite 

komèsyal angwo nan rejyon Buffalo a epi li makònen ak dis mil dyòb ki egziste deja. Anplis nouvo dyòb 

pèmanan, yo prevwa envestisman kapital konpayi ki resevwa dènye sibvansyon pou kouran yo ap fè yo 

pral sipòte plizyè douzèn dyòb nan domèn konstwiksyon.  

 

Praxair 

Administratè NYPA yo te apwouve yon alokasyon $500.000 pou Praxair pou pwojè espansyon 

Tonawanda li a. Alokasyon Western New York Proceeds, pou devlopman ekonomik nan rejyon an, te 

posib grasa benefis nèt yo fè nan vant komèsyal kouran idwoelektrik Niagara ki pa sèvi epi soti nan lwa 

Gouvènè Cuomo te vote a nan lane 2012. Se Konsèy Alokasyon Western New York Power Proceeds la ki 

rekòmande alokasyon sa yo.  

 

Enstalasyon Praxair la, ki gen yon mendèv plis pase 1.300 moun, responsab konstriksyon, rechèch ak 

devlopman mondyal izin konpayi a, operasyon ak kominikasyon nan Lamerik Dinò ak kontwòl izin nan 

onivo mondyal. Modènizasyon $39 milyon apeprè a pral pèmèt Praxair kontinye ak pwogrè teknolojik 

epi ogmante mendèv li a ak 22 nouvo dyòb. 

 

Empire State Development, ajans devlopman ekonomik eta a, pral bay jiska $8 milyon nan kredi enpo 

Excelsior Jobs Program sou baz pèfòmans ak yon sibvansyon kapital $2 milyon, kote toulede makònen ak 

kreyasyon dyòb ak angajman envestisman konpayi a. 

 

Prezidan Direktè Jeneral ak Komisyonè Empire State Development, Kenneth Adams, te di konsa, “ESD fè 

yon tèt kole ak Praxair pou ofri yon seri prim ankourajman ki pral ede li agrandi epi modènize fonksyon 

teknik, rechèch ak devlopman li nan Eta New York. Espansyon Praxair la ap garanti yon angajman manch 

long pou rejyon an ak pou plis pase mil anpwaye nan kominote rejyon Lwès New York la kap travay nan 

enstalasyon an.” 

 

NFIA Stakeholders Group 

NFIA Stakeholders Group, lòt benefisyè Proceeds la ki te apwouve madi, se yon antrepriz ki pap fè lajan 

ki gen ladann òganis gouvenman ak biznis nan zòn nan ki pataje yon enterè nan espansyon sèvis ayeryen 

an nan Niagara Falls, ansanm ak nan siksè ekonomik rejyon an pou yon bon bout tan.  

 

Gras alokasyon NYPA Proceeds la, NFIA pral egzekite yon etid enfrastrikti fib optik ki egziste deja kap 

alimante Niagara Falls Air Reserve Station, Niagara Falls International Airport, ansyen sit Army Reserve 

Center a, Niagara Airport Commercial Park, Wheatfield Business Park ak sit Calspan lan nan Buffalo. 

Alokasyon $125.000 dola a pral pote mwatye nan lajan yo bezwen pou reyisi egzekisyon etid la. 

 

San bliye dènye alokasyon yo, 24 antrepriz resevwa bourad lajan pou yon total plis pase $14 milyon dola 

depi premye seri a nan lane 2013. Jiska fen mwa jen 2014, NYPA depoze apeprè $38 milyon nan Lajan 

Devlopman Ekonomik Rejyon Lwès New York la. 

 

Kongrèsman Brian Higgings te di konsa, “Fasilite pou jwenn kouran idwoelektrik bon mache bay rejyon 

Lwès New York yon avantaj konpetitif, sa ki bay biznis nan zòn nan plis espas pou kwasans ak benefis 

ekonomik pou tout kominote a. Grasa alokasyon kouran ak benefis koura nap pote, n ap pran sa ki pou 

nou natirèlman epi n ap reenvesti l nan pwojè kap nan avantaj popilasyon rejyon Lwès New York la.” 

